
BAHAGIAN B 

[70 markah] 

[Masa menjawab : 1 jam 30 minit] 

 

Pilih satu daripada soalan di bawah dan tulis sebuah karangan yang panjangnya antara 350 

hingga 500 patah perkataan. 

 

DOMAIN AWAM 

KUALA LUMPUR: Industri pelancongan akan mengalami situasi lebih meruncing bermula 

Jun ini jika penularan COVID-19 semakin meningkat. Perangkaan semasa menunjukkan 

ketibaan pelancong asing, khususnya dari China, Korea Selatan, Jepun dan Eropah merosot 

kira-kira 70 peratus sejak virus dikesan akhir tahun lalu. Sementara itu, agensi pelancongan 

berpotensi menanggung risiko liabiliti lebih RM1 bilion bagi pakej pelancongan luar negara 

sehingga akhir tahun ini, berdasarkan jangkaan awal sebanyak RM500 juta pada Februari 

hingga Jun 2020.  

Sumber : Berita Harian Online 

 

Petikan akhbar di atas menyatakan bahawa Pendemik COVID-19 menjejaskan industri 

pelancongan negara. Langkah drastik harus diambil bagi mengelakkan negara mengalami 

kerugian. 

Bincangkan langkah-langkah untuk meningkatkan industri pelancongan negara. 

 

DOMAIN PERIBADI 

Pelancongan berkonsepkan “ Hijau” membawa erti peluang kepada pelancong tempatan dan 

luar negara menerokai landskap semula jadi Malaysia untuk menikmati udara yang bersih 

dan melihat kepelbagaian hidupan liar dan tumbuh-tumbuhan.  Malaysia dikurniakan pulau-

pulau  dan kawasan terumbu karang yang cantik. Setiap individu wajar memelihara dan 

memulihara kawasan ini untuk generasi akan 

datang                                                                     

 

Sumber: Berita Harian Online, 2020  

 

Sebagai respons terhadap petikan di atas, setiap individu perlu memainkan peranan untuk 

menyebarkan mesej lestarikan alam sekitar yang semakin mendapat tempat di seluruh dunia.  

Pada pendapat anda, apakah yang perlu anda lakukan untuk menjadi pelancong hijau yang 

cinta akan alam sekitar. 

DOMAIN PENDIDIKAN  

 

 

"Malaysia Truly Asia" ialah jenama kita untuk memasarkan Malaysia sebagai destinasi 

pelancongan yang patut dikunjungi. Kita menjanjikan satu pengalaman baru yang menarik 

kepada para pelancong menerusi faktor kepelbagaian budaya dan kemesraan penduduknya. 

Ini kelebihan kita. Bahkan, suka saya berkongsi bahawa Malaysia menjadi destinasi 

pelancongan yang unggul disebabkan oleh kepelbagaian ini. Kepelbagaian budaya sudah 

menjadi identiti kita. 

  

(Sumber: Teks Ucapan Menteri Pelancongan Dan Kebudayaan Malaysia, Yb Dato' Seri 

Mohamed Nazri Bin Tan Sri Abdul Aziz, Berita Harian, 2016.) 
 

 

Petikan di atas menunjukkan maklumat mengenai sektor pelancongan Malaysia. 

Bincangkan usaha-usaha yang boleh dibuat oleh pihak sekolah untuk memajukan industri 

pelancongan di Malaysia. 

 

DOMAIN KERJAYA 

Pemandu biasanya mengambil sekumpulan pelancong sekitar bandar dan membawa mereka 

ke tempat-tempat kepentingan. Mereka memberikan komen mengenai ciri-ciri istimewa 

lokasi atau sejarah setiap tempat, dan mereka sering diharapkan untuk berkongsi cerita-cerita 

daripada penduduk tempatan yang menyeronokkan dan berkongsi budaya tempatan. 

                                                                                                                S                                                                                                                   Sumber : Internet 

  
 

Petikan rencana  di atas menerangkan tugas dan tanggungjawab pemandu pelancong yang kini 

menjadi salah satu kerjaya pilihan generasi muda. Walaupun tugas mencabar dan masa kerja 

yang tidak menentu, kerjaya ini sangat diminati oleh golongan muda lantaran pendapatan agak 

lumayan boleh diperoleh daripada kerjaya ini. 

Pada pendapat anda, apakah kriteria-kriteria yang perlu dimiliki oleh seorang pemandu 

pelancong. 

 

 

 

 

 

 

 

 

 

KERTAS SOALAN TAMAT 

SKEMA PEMARKAHAN TAMAT 

TEMA: PELANCONGAN 

 

Cadangan Jawapan Bahagian A 

 

Format : Tidak berformat 

Pendahuluan : Pelancongan di Malaysia 

Isi:  

Faedah melancong dalam negara 

Dapat berehat dan menenangkan minda dengan menikmati keindahan alam      semula 

jadi. 

Kos pengangkutan dan penginapan yang berpatutan. 

Dapat menyumbang kepada ekonomi negara. 

 

Penutup : Harapan terhadap potensi pelancongan di Malaysia 

Cadangan isi tambahan:  

Dapat mengisi masa bersama keluarga. 

Meluaskan horizon pemikiran kerana jauh perjalanan luas pandangan. 

 

Cadangan Jawapan Bahagian B 

 

Soalan 1 : Domain Awam 

Karangan : Pendapat 

Pendahuluan : 

 

Isi-isi penting : 

 pihak kerajaan memperkenalkan produk pelancongan baharu yang dapat menarik 

minat pelancong asing – program inap desa – konsep pelancongan kesihatan, pelancongan 

pendidikan, agropelancongan, ekopelancongan dan seumpamanya hendaklah dikembangkan 

– memperkenalkan pelancongan semasa musim buah-buahan seperti musim durian, manggis, 

langsat, dan sebagainya – biasanya pelancong luar mahu melihat sesuatu yang tidak ada di 

negara mereka – kita harus mengambil peluang untuk memperkenalkan keunikan negara ini 

dengan mengetengahkan budaya hidup dan kesenian masyarakat tempatan – pelancong wajar 

dibawa untuk tinggal bersama-sama masyarakat luar bandar dan mendalami cara hidup mereka. 

kerajaan wajar menganjurkan karnival pelancongan di seluruh pelosok dunia – karnival 

pelancongan ialah kaedah yang berkesan untuk memperkenalkan negara kita sebagai destinasi 

pelancongan – memperkenalkan tempat-tempat menarik, makanan yang pelbagai, dan juga 

kebudayaan masyarakat pelbagai kaum – karnival ini juga wajar menyediakan pakej-pakej 

pelancongan yang kompetitif kepada masyarakat antarabangsa – karnival seperti ini hendaklah 

diadakan di seluruh dunia. 

 

kerajaan wajar menganjurkan pelbagai acara antarabangsa dengan lebih kerap – 

penganjuran acara sukan antarabangsa seperti “Monsoon Cup”, perlumbaan Formula 1, 

kejohanan badminton, dan seumpamanya merupakan acara yang sangat mendapat perhatian 

peminat antarabangsa – dalam bidang seni pula, negara kita menjadi tuan rumah kepada 

beberapa acara antarabangsa, contohnya Festival Muzik Dunia yang diadakan di Sarawak pada 

setiap tahun. Kemampuan negara untuk menganjurkan acara antarabangsa memang terbukti 

kejayaannya, bak kata pepatah duduk sama rendah, berdiri sama tinggi dengan negara-negara 

lain di dunia – dengan cara ini, lebih ramai pelancong akan mengunjungi negara ini bukan 

sahaja untuk melibatkan diri dalam acara-acara yang dianjurkan, malahan untuk melawat ke 

tempat-tempat menarik di negara kita, bak kata peribahasa sambil menyelam minum air. 

 

mengadakan kempen Tahun Melawat Malaysia dengan lebih berkesan dan melibatkan 

lebih banyak penyertaan – kempen ini dapat menggalakkan pelancong datang ke negara kita 

dengan lebih besar bilangannya – kempen ini menyediakan pelbagai acara untuk menarik minat 

pelancong datang ke negara ini – Misalnya, acara kebudayaan pelbagai kaum dipersembahkan 

untuk para pelancong – Selain badan-badan kerajaan, pihak swasta juga memikul 

tanggungjawab untuk mempromosikan Malaysia sebagai destinasi pelancongan yang 

kompetitif, bak kata pepatah berat sama dipikul, ringan sama dijinjing – hotel-hotel, syarikat 

penerbangan, dan syarikat pengangkutan awam mestilah melibatkan diri untuk menjayakan 

kempen ini 

 

kerajaan melalui Lembaga Penggalakan Pelancongan Malaysia (LPPM) wajar 

menyediakan maklumat lengkap tentang sesuatu destinasi menarik yang terdapat di 

negara ini – hal ini dapat dilakukan sama ada menerusi media cetak seperti risalah, buku, 

poster, majalah, dan akhbar atau media elektronik seperti radio dan televisyen – mewujudkan 

halaman pelancongan dalam internet juga merupakan cara terbaik untuk memperkenalkan 

Malaysia sebagai sebuah negara yang wajar dikunjungi oleh pelancong asing. 

 

kerajaan wajar memperlengkap kemudahan pengangkutan dan komunikasi yang ada 

untuk memudahkan pelancong sampai ke destinasi yang akan dituju – kemudahan 

pengangkutan dan perhubungan penting kerana pelancong yang berkunjung ke sesebuah 

negara ingin akan keselesaan dan ketenangan – Misalnya, banyak pelancong yang datang ke 

negara kita adalah untuk menikmati keindahan pulau dan pantai – oleh itu, kerajaan harus 

menambah kemudahan perkhidmatan bot atau feri dari tanah besar ke beberapa buah pulau di 

sekitar Laut China Selatan untuk memudahkan pelancong menikmati keindahan alam semula 

jadi. 

 

Penutup: 

Intihanya, semua pihak haruslah memainkan peranan dan bekerjasama bagai ‘aur dan tebing’ 

dalam merealisasikan modus operandi untuk memajukan pelancongan di negara kita- 

Pelancongan menjadi suatu bidang pelaburan bijak yang dapat memacu pertumbuhan industri-

industri berkaitan yang lain yang kesemuanya berperanan sebagai wahana dalam pembangunan 

mega Malaysia menuju negara maju dalam abad ini - dari sudut komersial pelancongan, 

peningkatan kunjungan pendatang luar ke negara ini dengan sendirinya dapat memakmurkan 

Malaysia di mata dunia luar.  

 

Soalan 2 : Domain Peribadi 

Karangan : Pendapat 

Pendahuluan : 

Maksud pelancongan Hijau- membawa erti peluang kepada pelancong tempatan dan luar 

negara menerokai landskap semula jadi Malaysia untuk menikmati udara yang bersih dan 

melihat kepelbagaian hidupan liar dan tumbuh-tumbuhan. 

Sebagai individu yang memiliki tanggungjawab , apakah ciri-ciri pelancong hijau. 

 

Isi-isi penting: 

Memilih penginapan yang berkonsepkan hotel hijau yang diperakukan. 

Membeli produk tempatan yang mesra alam , contohnya makanan organik. 

 Berjalan kaki, menggunakan basikal dan pengangkutan awam. 

Berjimat dalam penggunaan air, elektrik, dan tenaga yang tidak boleh diperbaharui. 

Mengurangkan penghasilan sampah-membawaatau mebeli peralatan mesra alam seperti botol 

air pakai ulang, beg beli-belah dan penyedut minuman logam. 

Mengambil tahu, menyokong, dan menyertai kegiatan setempat yang berkaitan dengan 

pelestarian alam sekitar, contohnya gotong royong, atau aktiviti yang dianjurkan oleh Trash 

Hero. 

Penutup 

-Kesimpulannya, setiap individu yang ingin melancong haruslah mengamalkan nilai-nilai 

murni dalam kehidupan agar alam sekitar kekal terpelihara . Semua pelancong hijau 

haruslah mempunyai rasa tanggungjawab dan sayang akan alam sekitar . sekali gus 

kesejahteraan dan kedamaian alam sekitar akan terus terpelihara hingga generasi akan 

datang. Tokoh Norman Vincent Peale pernah berkata ubahlah diri anda , kerana anda 

mampu mengubah dunia. 

 

Soalan 3 : Domain Pendidikan 

Karangan : Pendapat 

Pendahuluan : 

- Sektor pelancongan di negara kita berkembang maju dan menjadi sumber pendapatan negara 

yang penting - menyebabkan tempat pelancongan di negara ini dibuka dengan banyak seperti 

cendawan selepas hujan -kerajaan telah menggerakkan semua agensinya untuk memastikan 

sektor pelancongan berkembang pesat sejajar dengan pembanguna negara yang pantas. 

 

Isi-isi penting: 

pihak sekolah, perlulah memperkenalkan Malaysia kepada anak-anak murid melalui 

matapelajaran Geografi dan Sejarah- pihak sekolah juga bolehlah menganjurkan aktiviti seperti 

lawatan sambil belajar ke tempat pelancongan bersejarah agar pelajar-pelajar dapat menyelami 

ilmu pengetahuan secara mendalam. 

Kelab pelancongan juga boleh ditubuhkan bagi memupuk dan menanam minat pelajar untuk 

melancong. Pihak sekolah dan kelab-kelab yang telah ditubuhkan boleh mengadakan lawatan 

sambil belajar dan pertandingan atau kuiz mengenai tempat pelancongan yang dilawati untuk 

lebih mendalami ilmu pengetahuan tentang tempat pelancongan tersebut. 

Pihak sekolah memganjurkan pertandingan filem mengenai adat resam dan keistimewaan 

tempat pelancongan menarik untuk dilawati seperti di Sarawak dan Sabah boleh ditampilkan 

oleh pihak sekolah.  

